
SuiwelSake is besig om sy voete te vind en
hierdie is ons derde uitgawe. Die landbousektor
beleef tans ’n baie onseker fase, waarbinne
dit baie moeilik is om duidelike seine te gee.
Een feit wat egter soos ‘n paal bo water staan,
is dat die verbruiker al hoe meer finansieel
onder druk kom en dat dit vir seker nou
deurwerk na die markte toe. Volumes vertoon
steeds redelik goed, maar dit kom teen ‘n prys.
Meer hieroor in Jacques Botha se markoorsig.

Die implementering van Clover se Beste
Boerderypraktyke-program (BBP) verloop vlot
en selfs die slaag van oudits oortref ons
stoutste verwagtinge. Baie dankie aan elkeen
van u wat dit ondersteun en daardeur verseker
dat Clover se roumelk sy gehalteprodukte
ondersteun.

BBP is ’n kwaliteits-versekeringsprogram wat
daarop neerkom dat die produsent reeds op
plaasvlak verseker dat slegs veilige roumelk
van hoë kwaliteit in die voorsieningsketting
opgeneem word. Suid-Afrikaanse en
buitelandse verbruikers kan dus met gerustheid
smul aan Clover se veilige, hoëkwaliteit-
suiwelprodukte.

Clover se BBP is gebaseer op die
Internasionale Suiwelfederasie (ISF) se Beste
Boerderypraktyke en daarom word dit ook
internasionaal erken as ’n aanvaarde
kwaliteitsversekeringsprogram.

Lekker lees aan hierdie derde uitgawe en laat
weet gerus wat ons kan doen om meer
interaktief met u te kommunikeer.

Tobie de Villiers
Hoofbestuurder Melkwinning

Die helfte van 2008 is reeds verby en daarmee
ook die einde van Clover se finansiële jaar,
wat op 30 Junie 2008 ten einde geloop het.
Hierdie jaar is gekenmerk deur ’n aantal
rentekoers-, voedsel- en brandstofprys-
verhogings, wat verbruikers genoop het om
die spreekwoordelike gordel selfs stywer te
trek. Aan die ander kant het melkpryse aan
produsente met byna 30% gestyg. Jaar op
jaar is melkpryse ongeveer 54% op.
Ongelukkig het die stygings in insetkoste nie
agterweë gebly nie en is ons daarvan bewus
dat talle produsente sukkel om kop bo water
te hou, terwyl verbruikers protesteer teen
verdere voedselprysverhogings.

Die wêreldwye tekort aan suiwelprodukte het
stelselmatig herstel en kommoditeitspryse het
met tyd laer beweeg. So het die tekorte aan
veral UHT-melk in Suid-Afrika ook verdwyn
met tyd.

Marktoestande in Suid-Afrika is tans baie
onstabiel. Ons sien steeds groei in varsmelk
en veral die UHT-melkkategorie, maar dit moet
gesien word teen die agtergrond van lae pryse
en talle spesiale aanbiedings. Sodra die pryse
opbeweeg, is daar byna onmiddellik ’n insinking
in die volumes, wat sterk daarop dui dat die
verbruiker net nie meer kan bestee nie. Die
waardetoegevoegde produkte beleef egter
reeds ‘n beduidende krimping in die mark. Dit
het daartoe gelei dat Clover se werklike netto
realisasie vir die jaar nie veel meer as 6%
gestyg het nie. As ’n mens dit vergelyk met
die bykans 30% styging in produsentepryse,
is dit duidelik dat die mark nie tred gehou het
nie. Voorts is Clover ook nie vrygestel van die
kostedruk nie en soos u, is Clover ook
uitgelewer aan die ongekende internasionale

olieprys, sowel as enorme verhogings in
steenkool ,  ander energiekostes en
verpakkingsmateriaal.

Aan die produsentekant is daar vir die eerste
keer in baie jare groei in markvolumes, wat
ons die geleentheid bied om die B-
leweringsooreenkomsvolumes opwaarts aan
te pas. Dit sal na die Junie-maandeinde op
grond van gelewerde B- lewer ings-
ooreenkomste en C-melk gedoen word. Ons
voorsien dat die C-melkprys vanaf 1 Oktober
2008 aan die uitvoerpariteit van AMP gekoppel
gaan word, aangesien daar heel waarskynlik
te veel melk gedurende die komende lente en
somer gelewer gaan word. Ons het ook reeds
gesien dat sommige melkkopers pryse verlaag
het en dit is ons strewe om sover moontlik nie
tot hierdie stap oor te gaan nie.

Jacques Botha
Hoof Finansiële Beampte

Clover het die afgelope tyd heelwat versoeke
vanaf produsente ontvang om markseine deur
te gee en spesifiek aan te dui wat die
uitvoerrealisasie van afgeroomde melkpoeier
(AMP) is. Die uitvoerrealisasie van AMP is die
basis van Clover se C-melkprys en daarom is
dit vir produsente belangrik om ’n aanduiding
te kry van wat die C-melkprys kan wees, indien
die markvolumes en melkproduksie so uit
balans sou raak dat Clover die C-melkprys-
meganisme in werking moet stel. Let asseblief
net daarop dat dit onderhewig is aan ’n
wêreldmarkprys in dollar, asook die ruilkoers
vir ‘n gegewe tydstip.

Werklike uitvoerrealisasie van kommoditeite
ontlok altyd ’n debat, maar ons wil dit graag

Uitvoerrealisasie
van afgeroomde

melkpoeier

Markoorsig

60% van die steekproef het aangedui dat
hoë insetkoste toenemend ’n probleem
raak. In 2005 het 29% van die steekproef
hierdie mening gehuldig.
34% van die steekproef het aangedui dat
die melkprys steeds ’n belangrike faktor is.
18% van die steekproef het aangedui dat
grondhervorming beperkend is, terwyl 13%
gesê het dat die politieke klimaat, BEE en
ander beleid wat deur die staat daargestel
is, hulle kortwiek.
14% het aangedui dat hoër inflasiekoerse
pla en waarskynlik verwys dit terug na punt
1, wat handel oor hoër insetkoste.
13% van die steekproef het aangedui dat
arbeidsprobleme hul le  kor twiek.
Invoere, onvoorspelbare weerpatrone en
siektes onder diere is onderskeidelik deur
6% van die steekproef genoem as
beperkende faktore.

kwalifiseer as die prys wat Clover aan produsente kan betaal vir roumelk, om AMP te vervaardig
wat teen wêreldmarkpryse verkoop kan word. Dit is dus ’n prys wat kommersieel gerig is en
sluit daarom vervoerkostes, asook ’n marge in. Onderstaande is ’n uitbeelding van die AMP-
uitvoerrealisasies sedert Julie 2007. Dit sal voortaan ’n staande deel vorm van SuiwelSake.

Clover het gedurende Desember 2007 en Januarie 2008 ’n onafhanklike opname laat doen
waartydens onderhoude ewekansig met 80 produsente gevoer is. Aan elkeen van u wat u sê
gesê het, baie dankie. Die resultate van hierdie opname is van groot waarde, aangesien dit ons
nie net help om u behoeftes beter te verstaan nie, maar veral ook ’n wetenskaplik gefundeerde
basis lê vir verdere deurlopende verbetering.

Soos in die vorige uitgawe genoem, het 72% van die respondente aangedui dat hulle hul
suiwelvertakkings oor die volgende twee jaar wil uitbrei. Hulle baseer dit veral op die volgende:

Die belangrikste beperkende faktore wat na vore gekom het, was soos volg:

Dit is verblydend om te sien dat minstens 85%
van die steekproef tevrede was met Clover se
diens. Ons bou nou voort op dit wat goed is,
maar die steekproef het ook baie duidelik
uitgewys waar daar tekortkominge is. Hierdie
aspekte geniet reeds aandag en dit is juis hier
waar ons ‘n positiewe verskil wil maak in ons
strewe om deurlopend te verbeter.

’n Gesprek is gevoer met die Voorsitter van
die CPF in die Lichtenburg-streek, mnr Theuns
Kruger, om sy siening van die CPF te kry. Hy
het die boerdery by sy vader oorgeneem en
het ’n uitstekende Jerseykudde wat melk van
uitmuntende kwaliteit aan Clover lewer. Theuns
het ’n passie vir goeie kommunikasie tussen
produsent en koper en ons deel graag sy
passie met u.

26% van die produsente het aangedui dat die melkprys sodanig verbeter het dat uitbreiding
moontlik is. ’n Verdere 13% van die produsente het dieselfde mening gehuldig, maar
gekwalifiseer dat groei baie afhanklik is van wat die melkprys in die toekoms doen.
20% van die produsente sien die verbeterde markvraag as ’n positiewe geleentheid.
9% van die produsente het die prys van vroulike suiweldiere, asook die groei in hulle eie
kuddes, as positiewe geleenthede gesien.
19% van die steekproef het aangedui dat hulle geen geleenthede in suiwel sien nie. In
2005 was hierdie syfer 33%, wat ’n sterk aanduiding is dat produsente in die algemeen
baie meer positief is oor hulle suiwelvertakking.

’n UHT-kontrole om die stabiliteit van die
instrument te bepaal. Hierdie waardes
mag nie met meer as 0,03% afwyk van
een dag na die volgende nie.
’n Roumelk-kontrolemonster met bekende
waardes word dan deur die dag na elke
100 monsters ontleed om akkuraatheid
en herhaalbaarheid te verseker. Die
toelaatbare afwyking op hierdie monsters
is slegs 0,05%.

1. V: Wie sien jy, as CPF voorsitter van
Lichtenburg, as lede van die CPF?
A: CPF is slegs van toepassing op
aandeelhouers, met ander woorde
produsente wat oor ’n lewerings-
ooreenkoms en gewone aandele in CIL
beskik. Die rede hiervoor is dat slegs
aandeelhouers stemreg het.

2. V: Is die uitsluiting van kontrakprodusente
na jou mening geregverdig?
A: Ek sien dit nie as uitsluiting nie, want dit
staan enige produsent vry om ’n
leweringsooreenkoms en gewone aandele
in CIL te koop. ’n Leweringsooreenkoms
en voorsieningskontrak kan gesamentlik of
afsonderlik deur dieselfde produsent gehou
word.

3. V: Wat sien jy as die doel van die CPF?
A: Die bevordering van kommunikasie
deurdat die betrokke Produsentedirekteur
só op hoogte gehou word dat hy in ’n posisie
geplaas kan word om sy produsente se
belange te dien. Dit behels onder andere
inligting oor insetkoste, winsgewendheid,
opposisie-aktiwiteite en ander inligting wat
die bedryf van nut kan wees of skade kan
berokken. Nog ‘n belangrike aspek is die
deurgee van inligting tydens die uitbreek
van aanmeldbare siektes.

4. V: Wat is na jou mening die grootste verskil
tussen die CPF en die Advieskomitee van
die verlede?
A: CPF is meer produsentgedrewe. Dit
plaas uiteraard groter druk op die CPF om
spoedig wasdom te bereik en nie
geloofwaardigheid prys te gee nie.

5. V: Watter metodes wil jy gebruik om die
inligting van die produsent te bekom?
A: Skriftelike kommunikasie en kwartaallikse
vergaderings voor elke Direksievergadering.

6. V: Hoe wil jy terugvoering aan die betrokke
produsente gee?
A: Skriftelik of deur middel van ’n
vergadering, afhangende van die impak en
erns van die saak.

7. V: Wat is die frekwensie van jou

A: Soos nodig op ’n ad hoc-basis, maar
ten minste voor elke Direksievergadering.
Gesprekke strek oor plaaslike, streeks- en
nasionale aangeleenthede.

Die CPF bevind hom nog in sy kinderskoene
en baie werk moet nog gedoen word voordat
dit as volwaardige liggaam kan funksioneer
en sodoende ook aan die doel sal beantwoord
waarvoor dit in die lewe geroep is.

Die volgende produsente is in die onderskeie
Clover-bedieningsgebiede aangewys as die
produsente met die hoogste indekswaardes:

April 2008
Du Plessis, PH (Lichtenburg)
Carmel Boerdery (Port Elizabeth)
Paradise Farming Trust (Ixopo)
Nanaga Farm (Port Elizabeth)
Pieterse, JJ (Port Elizabeth)
Thorneycroft Farm Trust (Port Elizabeth)
Neethling, CJ (Kaapstad)
Swanepoel, JA (Wesselsbron)
Salt Spring Helston Trust (Ixopo)
JJ Hartley (Boksburg)

Mei 2008
Du Plessis, PH (Lichtenburg)
Carmel Boerdery (Port Elizabeth)
Killarney Boerdery (Port Elizabeth)
Hollowdene Farm Trust (Port Elizabeth)
Insurance Business Trust (Port Elizabeth)
Super Pro (Pty) Ltd (Sea Rest) (Port Elizabeth)
Thorneycroft Farm Trust (Port Elizabeth)
Nanaga Farm (Port Elizabeth)
Salt Spring Helston Trust (Ixopo)
Swanepoel, JA (Wesselsbron)

Lactolab ontleed sedert November 2002
melkmonsters van onder andere Clover-
produsente. Lactolab is ’n onafhanklike,
geakkrediteerde laboratorium wat spesialiseer
in roumelkontledings. Nie net ontleed ons
verskeie melkkopers se melkmonsters nie,
maar ongeveer 120 000 monsters word ook
per maand ontleed vir melkaantekeninge. Tans
is ons die enigste laboratorium in die land wat
SANAS-geakkrediteer is om melk met behulp
van infrarooi- en vloeisitometer-instrumentasie
te ontleed.

Dit vereis dat ons aan spesifieke standaarde
voldoen om akkuraatheid en betroubaarheid
te verseker. Verskeie nasionale en
internasionale kontroles word gebruik om te
voldoen aan baie streng riglyne.

ONTLEDINGS VAN BOTTERVET, PROTEÏEN,
LAKTOSE EN MELKUREUM-STIKSTOF
Twee kontroles word daagliks uitgevoer:

Indien daar met die instrumentasie ’n probleem
sou wees en ’n parameter word buite
spesifikasie ontleed, sal die instrument
outomaties stop en die operateur van hierdie
afwyking in kennis stel. Dit is ’n baie effektiewe
manier om te verseker dat melk reg ontleed
word.

kommunikasie met die Direkteur?

Versekering teen remstowwe in melk

Bogenoemde is aanduidend dat heelwat moeite, tyd en geld ingespan word om te verseker dat
die resultaat wat u op die kwaliteitsverslag ontvang, akkuraat en betroubaar is. Graag nooi ek
u uit om direk met ons in verbinding te tree indien daar enige vrae of onduidelikhede is. U is
ook enige tyd welkom om ons te besoek as u in die Pretoria-omgewing is.

Riaan Lombard
Bestuurder: Lactolab
Tel: 012 665 5655
Sel: 079 503 4415
E-pos: riaan@lactolab.co.za

Clover bedryf ’n versekeringstelsel namens Guard Risk ten opsigte van die besmetting van melk
deur remstowwe. Die doel van hierdie versekering is eerstens om die risiko vir u as produsent
te minimaliseer en tweedens om die voorkoms daarvan en gepaardgaande koste vir Clover
teen te werk. Hierdie versekering word sedert Desember 2004 bedryf en deur die jare kon ons
wel daarin slaag om die koers van die premie konstant te hou. Die premiekoers is aan die
heersende melkprys gekoppel, wat dit gevolglik aanpas soos die melkprys styg of daal. Weens
die hoë vlaag van eise, die stelselmatige styging in melkproduksie per produsent en ’n gevolglike
styging in die omvang van eise, het die geakkumuleerde waarde van die polis sedert Januarie
2008 negatief gedraai. Dit plaas ongetwyfeld druk op bybetalings, premies en selfs die voortbestaan
van die polis.

’n Analise van die onderskeie eise toon baie duidelik dat die meeste eise aan gebrekkige bestuur
toegeskryf kan word. As produsente van Clover is die meeste van u reeds ingeskakel by ons
Beste Boerderypraktyke. Hierin word duidelik voorgeskryf hoe potensieel “skadelike” middels
gebruik en geberg moet word, asook die wyse waarop die nodige onttrekking van behandelde
diere moet geskied. Ons wil u baie ernstig versoek om nie hiervan af te wyk nie. Verseker

Tien geakkrediteerde verwysingsmonsters
word weekliks ontleed. Enige afwyking van
meer as 0,03% op ’n gemiddelde van tien
monsters vereis herkalibrasie. Verder word
verwysingsmonsters van Duitsland een keer
per maand ontleed om akkuraatheid van inhuis-
kontroles, plaaslike verwysingswaardes en
roetine-ontledings te kontroleer en seker te
maak dat ons ook aan internasionale
standaarde voldoen. U kan derhalwe gerus
wees dat u melkmonsters op die bes moontlike
wyse vir die inhoudelike ontleed word.

SOMATIESE SELTELLINGS (SST)
Somatiese seltellings word deur Fossomatic-
instrumentasie uitgevoer, wat baie stabiel is.
Nadat ’n diens uitgevoer is en die opstelling
reg is, word oorsese monsters ontleed om te
verseker dat daar nie ’n afwyking van meer
as 10% is nie. Deur die daaglikse
roumelkkontrole kan ons dan verseker dat
daar geen afwyking voorkom in hierdie
resultate nie. Ons vergelyk ook maandeliks
met ander laboratoria met soortgelyke
instrumentasie om seker te maak dat ons
resultate wel in die kol is.

BAKTERIETELLINGS (“BACTOCOUNT”)
Lactolab het onlangs ’n nuwe instrument
bekom, die IBC van Bentley, wat die huidige
Bactoscan vervang. Tegnologiese veranderings
het ons genoop om na die nuutste instrumente
oor te skakel. Die IBC maak ook gebruik van
vloeisitometer-tegnologie. Die tel van alle
bakterieë is nou nog meer akkuraat en
herhaalbaar. Bakterieë wat in kettings en
kolonies groei, word individueel getel en nie
soos met die tradisionele metode wat na
kolonievormende eenhede (KVE) kyk nie.
Alhoewel die instrumentele ontledings meer
sensitief is, is tellings tot en met 100 000 totale
bakterietelling/ml baie vergelykbaar met die
KVE-metode. As hierdie telling groter word,
raak die verskille baie groot. Die betroubaarheid
en herhaalbaarheid van die IBC is uitstekend
en maak dit net ’n plesier om mee te werk.

asseblief dat u alles in u vermoë doen om nog beter beheer hieroor uit te oefen, sodat die
voortbestaan van die polis nie in gevaar gestel word nie.

Onderstaande grafiek toon die voorkoms van remstofbevattende melk weerspieël as ’n persentasie
van totale melk aangekoop. Die voorkoms oor die afgelope 24 maande is wel baie laag
(maksimum 0,3% en minimum van 0,03%), maar dit is steeds melk wat vernietig moet word,
aangesien Clover onder geen omstandighede hierdie besmette melk aanwend vir die vervaardiging
van enige produk nie.

Ons oorweeg dit om die vaste bybetaling per eis, wat opeenvolgens verdubbel, te vervang met
’n 5% bybetaling met ’n minimum van R500 per eis. In gevalle waar u daarin slaag om te verhoed
dat besmette melk gelaai word en die melk dus op die plaas vernietig word, sal die bybetaling
verlaag na 2,5% van die eis met ’n minimum van R250. Sodra goedkeuring van die versekeraar
verkry word, sal u daarvan verwittig word en sal implementering dienooreenkomstig geskied.

In 2004 is ’n swartbemagtigingsmaatskappy, Amadlelo Agri (Edms) Bpk, deur 50 Oos-Kaapse
en 20 KwaZulu-Natalse suiwelboere tot stand gebring met die visie om winsgewende en
volhoubare swart bemagtigde agribesighede in Suid-Afrika te skep.

Die produsente het saamgespan met Vuwa Investments (Edms) Bpk, die eerste swart bemagtigde
besigheid wat die primêre landbousektor aggressief as ’n sakegeleentheid geteiken het. Die
oorblywende aandeelhouers is 600 werkers op die 70 suiwelplase wat aan die deelnemende
kommersiële suiwelboere behoort. Die swart komponent maak 51% van die maatskappy uit,
met die 70 kommersiële boere wat die ander 49% deur ’n beheermaatskappy besit.
Hierdie produsente het bygedra tot die bou van ’n moderne 800-koei roteermelkstal by die

Universiteit van Fort Hare. Die koeie se primêre
voedingsbron is besproeide meerjarige
raaigrasweiding, met mieliekuilvoer as ’n
aanvulling.

Sodra sekere grondkwessies opgelos is, sal
die projek gemeenskapsgrond insluit wat
weiding aan tot 1 000 koeie sal verskaf. Dit
sal lei tot verdere werkskepping en die beskik-
baarheid van ongeveer R300 000 vir die plaas-
like gemeenskap. Hierdie fondse sal gebruik
word vir verdere projekte, wat sowel werk-
geleenthede as entrepreneursontwikkeling sal
bring na ’n gebied wat gekenmerk word deur
min of geen ontwikkeling of werkgeleenthede nie.

Die maatskappy het ’n strategiese en
sakevennootskap met die Universiteit van Fort
Hare aangegaan vir die opleiding van swart
bestuurders en arbeiders. Die universiteit het
gevolglik begin met ’n omvattende Seta-
goedgekeurde opleidingsprogram vir studente,
werkers en bestuurders in die suiwelbedryf.
Dit is die eerste grootskaalse samewerkings-
ooreenkoms tussen ’n universiteit en die
handelsektor in Afrika.

Die Fort Hare melkery word nou bestuur deur
Leonard Mavhungu, een van die eerste swart
studente wat ’n omvattende, praktiese
tweejaar-opleidingsprogram onder leiding van
sommige van die beste weidingsboere in Suid-
Afrika voltooi het. Die goeie resultate van die
agt maande oue projek toon die toewyding en
vermoë van hierdie jong man.

Jeff Every
HUB Amadlelo Agri (Pty) Ltd

Clover bring hulde aan hierdie melkprodusente
vir hulle moed en deursettingsvermoë en ons
vertrou dat hierdie suksesverhaal vrugte sal
dra. Ons wens Jeff en al die ander deelnemers
alle voorspoed toe op die pad vorentoe.

Fort Hare Dairy Trust

